
· Ek wil asb inteken op Verskil
· Kanselleer asb my intekening op Verskil
· Verskil-argief 









4 Maart 2011


Inhoudsopgawe
· Sentrum vir Kontekstuele Bediening: Vakature - Direkteur
· Bybel-Media
· Teo-nuus
· Totsiens: Dienkie Froneman
· Werksessie: Gemeente en omgewing [sien uitnodiging aan leraars]

· Kollega- en gemeentenuus
· Konferensies, kursusse ens
· Ander nuus
· Verjaarsdae
· Ten slotte


 Sentrum vir Kontekstuele Bediening
Vakature: Direkteur (kontrak aanstelling):  Die Universiteit van Pretoria se verbintenis tot kwaliteit maak hulle een van die top navorsingsuniversiteite in die land en gee hulle 'n mededingende voordeel in internasionale wetenskap- en tegnologie-ontwikkeling.  

In die nastrewing van die ideale van uitnemendheid en diversiteit, word aansoeke vir die bobenoemde pos ingewag.  [Lees verder...]

Terug
  Bybel-Media
In hierdie week se nuusbrief val die fokus op ‘n kraakvars Pinkster-publikasie en Kerkbode. [Lees verder...]
*  Kerkbode op You Tube:  *  Die nuwe clip is reeds gelaai. Gaan kyk gerus by: http://www.facebook.com/pages/LIG/118380674842440?v=wall&ref=search#!/kerkbode  of
www.kerkbode.co.za  of direk op You Tube  http://www.youtube.com/watch?v=Sy4u4ExmRRU         

Terug
 Teo-nuus 

*  Gerda de Villiers skryf oor demone en resenseer die film Black Swan.  Jurie le Roux vertel hoe Julius Wellhausen die Pentateug oopgemaak het sodat ons dit anders en nuut kan verstaan. Hy skryf ook 'n meditasie oor Psalm 93:2 en die troos van die skepping.

*  Kennis  word gegee van 'n kongres wat op 15 Maart 2011 oor Godsdienswetenskap by Unisa aangebied word. 

Prof Johan Buitendag se preek wat hy by die opening van die Fakulteit Teologie (UP) gelewer het, en wat oor die gelykenis van die ooneerlike bestuurder handel, word geplaas.  Gerda de Villiers skryf oor Wicca, hekse en heksekuns vandag, en in 'n meditasie dink sy na oor 'waarom'-vrae.  Jurie le Roux skryf oor Hermann Gunkel en hoe hy ons gehelp het om die Ou Testament beter te verstaan.

Terug
 Totsiens Dienkie Froneman
By ABID is dit vandag die eerste van 'n paar geleenthede die volgende paar dae waarop daar vir Dienkie Froneman totsiens gesê word. Vir solank InligAktueel bestaan - byna 16 jaar - was Dienkie die persoon wat saam met die ABID-personeel die leiding daarmee geneem het. So het sy weekliks op Vrydae “haar verskyning” op rekenaarskerms in baie kerk- en sinodale kantore gemaak. En soos wat lidmate hulle trek na baie lande gemaak het, het hulle gevra dat InligAktueel moes saamtrek. En nou tree sy DV op Maandag 28 Februarie 2011 af en uit in haar 45ste jaar in die Biblioteek- en Inligtingswêreld en ná 16 jaar in diens van die NG Kerk. Op Woensdag neem óns hier by ABID amptelik van haar afskeid. 

Saam met haar wag ons en wonder ons wat ons Vader nog vir haar in gedagte het. Dié wat haar oor die jare by ABID en tydens besoeke aan gemeentes leer ken het, sal haar onthou as iemand met integriteit en vir wie jy kon respekteer en waardeer vir haar kundigheid en professionaliteit. Bowenal is sy 'n gelowige mens en het sy die vermoë gehad om inligting, navrae en navorsing binne die grotere konteks van Kerk en Koninkryk te kon “sien”. Waar ons haar weer sien, sal ons haar kan uitwys en sê: “daar loop nou vir jou 'n ware mensch”.
Dienkie, dit was voorwaar 'n voorreg en goed om saam met jou te kon werk, ABID-kollegas
(Met erkenning aan Inlig-Aktueel 03/2011)
Terug
 Werksessie:  Gemeente en omgewing
Die werkgroep Kerk en Omgewing van die Noordelike- en Oostelike-sinodes nooi alle belangstellende gemeentes na `n werksessie oor Gemeente en omgewing op 12 Maart 2011 [09:00-12:30] by Lux Mundi gemeente, Garsfontein. 
>>  Jou gemeente word genooi om een predikant plus een of twee lidmate te stuur.

Doel van die werkgroep: Die werkgroep wil by die geleentheid `n program oor gemeente en omgewing afskop - vir hierdie jaar en opvolgende jare. Ons sal by die geleentheid ook met twee Nederlandse gemeentes praat, wat dieselfde dinge daar sal probeer doen.

Doel van vergadering: Die groep beplan saam aan `n doenlikheidseksperiment vir `n gemeente-en-omgewing projek in Stellastraat-gemeente en Lux Mundi (plus Mamelodi), en Nederlandse gemeentes.  

Doel van eksperiment: Die vraag wat vanjaar beantwoord moet word, is: Is dit doenlik vir `n gemeente om elektrisiteitsgebruik te verminder by hulle eie lidmate? Daar sal aandag gegee word aan teologiese vrae en tegniese advies van kundiges, asook hoe dit bestuur en bemark moet word in die gemeente.

Terug
  Kollega- en gemeente-nuus

Betuiging van Meegevoel:  Dit is met groot leedwese dat ons verneem het van tannie Esther Tshungu se onverwagse afsterwe gistermiddag, 28 Februarie by Harmoniehof. Sy was 76 jaar oud en amper 60 jaar met oom Justus getroud. Ons vra almal se voorbidding vir oom Justus en die familie in hierdie tyd van rou.

Foto:  Oom Justus en tannie Esther by die Lausanne konferensie verlede jaar by NG Villieria.  [Berig ontvang vanaf CMC: Christ for Moot vir Christus]
---------------------------------------------------------------------------
Hartbeesspruit-Queenwood (Klipkerk bedieningspunt (Hatfield) - 'n Vakature vir 'n musiekleier (met as hoofverpligting: orrelis) het ontstaan. 
Navrae:  ‘n Meer volledige posbeskrywing is op aanvraag by die kerkkantoor beskikbaar. (Tel nr: 012 333 1797, Ure: 08:00-14:00, Maandae tot Vrydae) . Sluitingsdatum vir aansoeke: 30 April 2011.
---------------------------------------------------------------------------
Overkruin bied op 16 April 2011 ’n Herfsmark aan op die kerkterrein te Kameeldoringlaan 65, Wonderboom.  Hierdie Herfsmark is die markgeleentheid waar enige wettige produk vir eie wins verkoop kan word. [Lees verder...]
---------------------------------------------------------------------------
Ring van Pretoria-Noord:   Nooi alle predikante en belangstellendes uit na 'n gespreksgeleentheid op Dinsdag 8 Maart om 09:00, te Florandia  gemeente, Pretoria Noord. 

*  Coetzee Bester,  baie bekende spreker tree by die geleentheid op en praat oor  "Die operasionele omgewing waarbinne die kerk werksaam is" . 

*  Vir enige verdere inligting of padaanwysings, skakel Gerrie Strydom by 082 940 5453
---------------------------------------------------------------------------
Rietfontein-Noord rig 'n uitnodiging aan kunstenaars:  Gedurende Pinkster bied die gemeente weer hulle jaarlikse kunsuitstalling aan.  Die uitstalling open op  3 Junie en duur tot 12 Junie.  Die tema vanjaar is:  Jesaja vir 2011.  Werke in enige medium kan uitgestal word.  Belangstellendes kan vir Francois kontak by 084 8608000 of by francois@ngkrn.co.za
 ---------------------------------------------------------------------------
Bendorpark:

Gee jou hart hande:  Die gemeenskapsorganisasie 'Harte met Hande' is die afgelope 2 jaar as 'n sambreelorganisasie op verskeie manier besig om organisasies wat in die gemeenskap diens lewer by te staan. "Ons wil ons mense nie net van nood en bestaande dienste in ons omgewing bewusmaak nie," sê dr Gerhard Bothma (leraar, Bendorpark), "maar ook help dat 'gewone' mense kan besef dat húlle 'n impak en 'n verskil kan help maak."  

>>  Kontak Mark Markgraaf, 'n gemeenskapsdienshulpwerker van die NG Bendorpark en koördineerder vir Harte met Hande by 0832457254 of besoek http://www.ekerk.co.za/profiles/blogs/gee-jou-hart-hande
Terug
 Konferensies, Kursusse, geleenthede ens.
Geleenthede/kursusse vir voortgesette bedieningsontwikkeling. Vir besonderhede kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

*  Misdaad in SA en die rol van die Kerk - P001504 (Tweetalige Aanbieding) : Pretoria: 16 April 2011 

*  Radio Kommunikasie - P001599 : Pretoria: 18 – 20 April 2011

*  Bybel en sy Boodskap - Module 1A  SEQ CHAPTER \h \r 1(3de herhaling) : Pretoria: 19 – 20 April 2011

*  Bybel en Sy Boodskap -  SEQ CHAPTER \h \r 1Modules 3 A (1ste keer) : Pretoria: 19 – 20 April 2011
---------------------------------------------------------------------------
Excelsus Sentrum vir Bedieningsontwikkeling, Universiteit van Pretoria: VBO-kursusse 2011 
- Laai inskrywingsvorm af / Laai program af in pdf-formaat
---------------------------------------------------------------------------
'n Retreat word van 15-17 April 2011 deur die Sentrum vir Spiritualiteit (Ring van Suidoos-Pretoria), onder leiding van Willem Nicol aangebied by die Good Shepherd langs Hartbeespoortdam.  [Lees verder...]

---------------------------------------------------------------------------
Wintertyd is uitreiktyd:  Dr Ryk van Velden, ervare sendeling/toeruster/fasiliteerder van die Toerustingsburo vir Interkulturele Werkers (TIW) in Wellington, beplan om ons op 16 April in Gauteng te kom bedien. Die plek (iewers in Gauteng) sal later bekend gemaak word.  Lees verder
Terug
 Ander nuus
CMR Noord: bied 'n gholf-dag aan op 17 Maart 2011 ten bate van die "Save-a-child Projek".  Lees meer hieroor by www.cmrn.co.za.
---------------------------------------------------------------------------
NH Wonderboompoort:  Aandag jong werkendes / studente - Blyplek in Eloffsdal, Pretoria. Kamers met gesamentlike badkamer @ R900 p p wat deel, R 1 500 p enkeling. Water+ligte + veilige parkering is ingesluit. Dit is op ’n busroete, 5 km vanaf Kerkplein, 2 km van die Eugene Marais-hospitaal, naby universiteite. 
*  Kontak Johan by 082 212 2137.  Onder toesig van betroubare terreinopsigter.

--------------------------------------------------------------------------
Louis Botha Kinderhuis:  Om die Kinderhuis aan die publiek bekend te stel, bied hulle op 18-22 April 2011 ‘n "stil passiespel" (Tablo) aan, waar die kinders en personeel gaan deel neem. [Lees verder....]
---------------------------------------------------------------------------
HospiVisie:  besoek gerus www.hospivision.org.za vir meer inligting oor die bediening of skakel hulle kantoor by 012-3299492.

Terug
 Verjaarsdagwense

Hartlike geluk aan die volgende persone met die viering van hulle geboortedag:
07/03:  Estelle Verbeek (Magalieskruin, tverbeek@telkomsa.net)

08/03:  Monique Tait (Rietfontein-Suid, taitgesin@yahoo.com)

-----------------------------------------------------------------------

07/03:  At van Niekerk (Wonderboom-Suid, 012-331 3145, atvn@freemail.absa.co.za)

07/03:  Deon Haumann (Pietersburg,  083 441 3595, mwdeohau@mweb.co.za)

09/03:  Jacques Myburgh (Waverley-Oos, 082 575 8216, jacques@lightmail.co.za)

11/03:  Lood Oliver (Daspoort, 082 825 9412, loodoliver@gmail.com)




    Terug
 Ten slotte
* Raai wie het waterpokkies gehad die dag toe die klasfoto geneem is.  [Foto aangeheg...]
Terug


 B y l a e s 
Fakulteit Teologie: Sentrum vir Kontekstuele Bediening

Vakature:   DIREKTEUR
(Kontrakaanstelling, hernubaar onderhewig aan beskikbaarheid van fondse)
In die nastrewing van die ideale van uitnemendheid en diversiteit, word aansoeke vir die volgende pos ingewag. 

Die Universiteit van Pretoria se verbintenis tot kwaliteit maak ons een van die top navorsingsuniversiteite in die land en gee ons ‘n mededingende voordeel in internasionale wetenskap- en tegnologie-ontwikkeling. 

Die Sentrum vir Kontekstuele Bediening funksioneer as 'n selfstandige en ten volle erkende sentrum in die Fakulteit Teologie. Die Sentrum lei pastors/leiers van verskillende denominasies op in die verstaan en gebruik van die Bybel en in bedieningsvaardighede. Om hierdie doelwitte te behaal, doen die Sentrum navorsing in en bied kursusse aan in Teologie en kontekstuele bediening wat daarop gemik is om die plaaslike kerk in Suid-Afrika geestelik op te bou. Daar sal van die aangestelde kandidaat verwag word om saam met die huidige Direkteur tot die einde van 2011 te werk, waarna hy/sy volle verantwoordelikheid sal aanvaar. 

PLIGTE:

Die posbekleër se primêre verantwoordelikhede sluit die volgende in (maar is nie beperk nie tot):

· Doseerverpligtinge op voor- en nagraadse vlak;

· Die nakom van navorsingsverpligtinge en -take soos deur die Fakulteit Teologie neergelê;

· Betrokkenheid by komitees van die Fakulteit Teologie;
· Verantwoordelik vir die bestuur en werksaamhede van die Sentrum.
MINIMUM VEREISTES: 

· Toepaslike doktorsgraad in Teologie (verkieslik in Praktiese Teologie);

· Bewese passie vir en belangstelling in die voortgesette en lewenslange leer van Christelike leiers;

· Bewese ervaring in ekumeniese verhoudings;

· Bewese ervaring in bestuur, administrasie en fondswerwing;

· Bewese ervaring van die Suid-Afrikaanse konteks;

· Onderrig ervaring in ‘n tersiêre omgewing. 
Die jaarlikse vergoedingspakket vir hierdie pos sal in ooreenstemming met die suksesvolle kandidaat se kwalifikasie- en ervaringsvlak wees. UP onderskryf die BESTMED Mediese Skema en dra 50% van die toepaslike maandelikse paaiement by. 

Aansoekers word versoek om elektronies aansoek te doen met vermelding van die toepaslike verwysingsnommer.   (Verwysingsnr: 20292)

Om aansoek te doen vir hierdie pos, heg asseblief aan:

· ‘n Omvattende CV;

· Gesertifiseerde afskrifte van kwalifikasies;

· Die name en kontakbesonderhede (e-pos en telefoonbesonderhede) van 3 kontakbare referente;

· Die name en kontakbesonderhede van eweknie beoordelaars (akademie en navorsing);
· Selfevaluering.
SLUITINGSDATUM: 31 Maart 2011

Geen aansoek sal oorweeg word as dit na die sluitingsdatum ontvang word nie, of as dit nie ten minste aan die minimum posvereistes voldoen nie. 

NAVRAE: Prof M Nel - Tel: (012) 420 4951

AANVANGS VAN DIENS: 1 Mei 2011 (of so spoedig moontlik daarna)

Indien daar nie teen 31 Mei 2011 met u in verbinding getree is nie, aanvaar asseblief dat u aansoek  onsuksesvol was. 

Die Universiteit van Pretoria is verbind tot gelykheid, billike diensbetrekkinge en diversiteit. 

Ooreenkomstig die Gelyke Indiensnemingsplan van die Universiteit en die doelwitte en teikens wat daarin vervat is, mag voorkeur gegee word aan kandidate uit onderverteenwoordigde aangewese groepe maar word nie tot sulke kandidate beperk nie. 

Alle kandidate wat aan die aanstellingsvereistes voldoen word uitgenooi om aansoek te doen. 

Die Universiteit van Pretoria behou die reg voor om nie 'n aanstelling in die pos soos geadverteer te maak nie.
Terug
Bybel-Media Nuusbrief  3/2011

Jongste Bybelkor-publikasie

Die Gees maak alles nuut - Individuele Bybelstudies plus ses byeenkomste vir kleingroepe
Skrywers: Johann du Plessis, Hennie Fouché, Eddie Orsmond, Rethie van Niekerk 


Unieke Bybelstudie vir Pinkster óf Kleingroepfokus tydens Pinkster

Neem jouself (of gaan saam met jou gemeente) op 'n Pinksterreis van 40 dae deur Handelinge
Het jy al ervaar dat ’n nuwe intrekker plekke in jou bekende omgewing besoek waarvan jy nie eers geweet het nie? 

Of het jy al in ’n toerismegids of -tydskrif gelees oor plekke waar jy reeds was, maar dan kan jy nie glo wat jy alles gemis het terwyl jy daar was nie? 

Dit kan ook met die boek Handelinge gebeur – as jy die moeite wil doen om ’n bietjie dieper te delf. Daar lê ’n ongelooflike reis voor! 

Vir hierdie 40 dae lange reis het die skrywers spesifiek twee belangrike lense gekies om die verhaal in Handelinge mee te lees: (1) Die beweging van die Heilige Gees en (2) Die weerloosheid van gelowiges in hulle getuienis.

Prys: R80,00 (BTW ingesluit) 
BESKIKBAAR TEEN 10 MAART 2011 – Bestel sommer dadelik!

Lees in die Kerkbode van 4 Maart 2011:

Nuwe winde

Ná maande van intense spanning in die NG Kerkfamilie oor eenwording asook jare se wedersydse wantroue, is daar nou nuwe versoeningsgeluide te bespeur. 

Rolspelers in die NG Kerk en die Verenigende Gereformeerde Kerk (VGK) het die afgelope tyd versigtig voelers uitgesteek in ’n poging om die brose eenheidsgesprek weer op dreef te probeer kry. Dit volg nadat al hoe meer stemme vra dat daar met nuwe ywer oor versoening in die NG Kerkfamilie gepraat word. 

Lees ook:

· Kinderkrans vier 100 jaar

· Wêreld se vroue kniel saam

· Egipte – Christenverdrukking en ellende

· Psalms is Bybelse blues vir U2 se Bono

· Moeletsi Mbeki – aktiewe realis

· Tweegesprek oor engele

· Leopold Scholtz beantwoord 10 vrae

Inligting, Navrae en Diensverskaffing: Skakel 0860 26 33 42 of stuur jou bestelling per e-pos na: bestel@bmedia.co.za of koop direk met jou kredietkaart op die webtuiste: www.bybelmedia.co.za
Terug
Herfsmark: NG Overkruin
Die NG Gemeente Overkruin bied op 16 April 2011 ’n Herfsmark op die terrein van die Gemeente te Kameeldoringlaan 65, Wonderboom, aan.

Die Herfsmark is die markgeleentheid waar enige wettige produk vir eie wins verkoop kan word. Enigeen wat belangstel, binne of buite die Gemeente, word uitgenooi om van hierdie lekker kuiergeleentheid gebruik te maak om hulle produkte te kom verkoop.

Pannekoek, worsrolle, kerrie & rys, koeke, terte en koeldrank word egter uitgesluit aangesien die Gemeente dit self gaan verkoop.

 Vir diegene wat niks het om te verkoop nie, is dit die ideale geleentheid om hulle te kom verlustig in ŉ heerlike mark atmosfeer, saam te kuier, en natuurlik, om die verkopers van alles en nog wat, te ondersteun. 

Stalletjies wat die grootte van ŉ motorparkeerplek is kan teen R150 stuk vir die geleentheid gehuur word.  Aansoeke, met die volle betaling, sluit 28 Maart 2011.
Vir meer inligting en aansoekvorms kan die Kerkkantoor (012 567 2177, Opsie 1), Faan van Wyk (082 469 0804) of Rudi van Heerden (082 832 5565) geskakel word of besoek http://www.ngoverkruin.org.za/.

Terug
Wintertyd is uitreiktyd...

...vir baie Suid-Afrikaanse gemeentes. Dis die tyd wanneer bakkies en 4x4's met Bybels en gereedskap gelaai word en ons Afrika binnevaar. So is baie kerkgeboue en klaskamers opgerig, sendelinge ondersteun en bemoedig, gemeentes gehelp en bedien. Hoe lyk dit vanjaar?

Gemeentes wat so uitreik beplan, word gevra om die volgende inligting met die SDG te deel:

*  Waarheen gaan julle vanjaar? 

*  Vir die eerste keer? Of die soveelste keer? 

*  Wat is die hoofdoel van dié uitreik? 

*  Hoe word die span saamgstel (jeug? volwassenes? spesialiste? gemeentelik? ekumenies?) 

*  Het julle al 'n leier vir julle span aangewys? 

*  Sal hy/sy belangstel in 'n voortgaande gesprek oor die uitdagings van uitreike? 

*  En 'n werkswinkel saam met ander uitreikleiers? 

*  Watter onderwerpe behoort by so toerustingsgeleentheid bespreek te word?
>>  Merk dan Saterdag 16 April in julle dagboeke. Dr Ryk van Velden, ervare sendeling/toeruster/fasiliteerder van die Toerustingsburo vir Interkulturele Werkers (TIW) in Wellington, beplan op ons in Gauteng te kom bedien. Die plek (iewers in Gauteng) sal later bekend gemaak word.

>>  Stuur vir ons die antwoorde op bogenoemde vrae, en begin met ons saamgesels oor uitreike - op hierdie blog, deur e-pos, ens. Kom ons help mekaar. Deel met ons julle ervaringe (die goeies en minder goeies), julle vrae, raad, wenke - en stories. Sendelinge en oud-sendelinge word genooi om saam te gesels en onderwerpe voor te stel.

>>  Kontak ons asseblief by nuusbrief@getuienis.com. Of Ernst by 012-527-0015 of 082-656-1107.

>>  Of kom “Kuier onder die Kremetart” by http://kremetart.iblog.co.za. 

[Prent uit “Fat Free Clipart” deur Ron Wheeler. Mag gebruik word vir nie-winsgewende kerklike gebruik]
Terug
Retreat: 15-17 April 2011

'n Retreat word van 15-17 April 2011 deur die Sentrum vir Spiritualiteit (Ring van Suidoos-Pretoria), onder leiding van Willem Nicol aangebied by die Good Shepherd langs Hartbeespoortdam.  

*  Tema: Die spiritualiteit van die apostel Paulus.

*  Navrae: 012 345 2927.

*  Koste:   R800 per persoon wat alleen slaap en R720 per persoon wat kamer deel (volle losies en alles ingesluit).
>  Betaal liefs die volle bedrag (anders R300 deposito) in die volgende rekening: NG Kerk Suidoos-Pta, tjekrekening 540 580 022 (Absa Lynnwoodweg, takkode 334 745)  met vermelding “retreat, jou van en voorletters”;

stuur die bewys aan wnicol@mweb.co.za of faks 0866 729 639;

>  Stuur daarmee saam jou noemnaam en van en meld of jy alleen of saam met iemand in ‘n kamer wil wees.

[NB:  Mense wat ter voorbereiding van die retreat meer wil hoor oor stilword met die Bybel en gebed word genooi om vir ’n kortkursus te kom op Dinsdagaand 22 Maart om 19:00 by Stellastraatgemeente, Brooklyn, Pretoria.]
Terug
Louis Botha Kinderhuis Tablo

Die Louis Botha Kinderhuis versorg reeds 86 jaar getraumatiseerde kinders wat deur die kinderhof uit hulle ouers se sorg verwyder is agv mishandeling, seksuele molestering en verwaarlosing.  Daar is tans 97 kinders tussen 7 en 19 jaar. Staatsubsidie dek 34% van die totale uitgawes, dus het hulle alle ondersteuning nodig.
Om die Kinderhuis aan die publiek bekend te stel, bied hulle ‘n "stil passiespel" (Tablo) aan, waar die kinders en personeel gaan deel neem,  op die 18-22 April 2011. Die hekke is oop van 18:00 tot 21:00 vir die publiek om na die uitbeelding van die kruisiging te kom kyk. Daar gaan ‘n program en terrein uitleg by die hek voorsien word wat die publiek gaan volg, die tonele besoek en die roete sluit af in ‘n gebedstuin vir persoonlike gewyde tyd, daarna is die ete in die saal opsioneel en besprekings is nodig.

>> Dit is ‘n groot taak en hulle het verskeie toneelbenodigdhede nodig asook dekor om die projek 'n sukses te maak.  
Vir verdere inligting kontak gerus vir:

Ninette Burger





Johan de Klerk (NGKQH Dissipel 13)



(Bemarking en Fondsinsameling)


johandk@tshwane.gov.za
Louis Botha  & Jakaranda Kinderhuis


Cell: 073185815

Tel 012 8004700




Fax: 0862119375

Faks 012 8001443

Cell: 0845899788

nburger@jacarandachildren.co.za
Terug
Ten slotte
[image: image2.jpg]



Terug[image: image3.png]


[image: image4.png]


[image: image5.jpg]


[image: image6.jpg]















